
З А П И С Н И К
Од  60-тата (вонредна) Седница на Советот на Општина Берово одржана на ден 25.03.2025 година со почеток  во 12:00 часот во салата за состаноци при Oпштина Берово

            Седницата ја отвори и со неа раководеше Претседателот  на Советот на Општина Берово г- дин Петар Ружински.

            Од вкупно 15 Советници на седницата присуствуваа 13 советници и тоа: Петар Ружински, Марија Буровска, Стево Суџуковиќ, Славица Фурнаџиска, Гоце Ружински, Емилија Страторски, Герасим Гриовски, Наташа Ваканска,Виолета Марковска - Димовска, Викторија Спенџарска Стеен, Александар Мишовски, Владо Методиев и Глигорчо Крстовски.
 Оправдано oтсутни од седницата беа: советничката Ангела Здравковска и советникот Дејан Механџиски.

Претседателот на Советот констатираше дека на седницата присуствуваа мнозинството советници на Советот и дека Советот може полноважно да одлучува.

            На Седницата присуствуваa Градоначалникот на Општина Берово, Звонко Пекевски, м-р. Анита Рунтевски  како правна поддршка, Јасмина Кржовска како техничка поддршка за снимање и пренос на седницата во живо на YouTube канал.

Претседателот на Советот, Петар Ружински ја отвори Седницата со едноминутно молчење во чест на загинатите, во трагичниот настан кој се случи на ден 16.03.2025 година во дискотеката ,,Пулс’’во Кочани кој ја потресе Северна Република Македонија.

Претседателот на Совет одржа краток говор во контекст на ситуацијата и изрази длабоко сочувство од негово лично име и од името на сите советници до семејствата на настраданите и им посака брзо закрепнување на повредените во овој немил настан.

Во согласност  со законските прописи Претседателот на  Советот напомена дека  не може да се  менува дневниот ред за вонредната седница.Пред започнувањето на седницата се гласаше за оправданоста на причините за свикување на вонредната седница која е свикана врз основа на член 40 од Законот за локална самоуправа без претрес.

Се премина на гласање и со 13 гласа ЗА,  2-ца ОТСУТНИ, НЕМА  ИЗЗЕМЕНИ , НЕМА советници кои гласаа ПРОТИВ, НЕМА ВОЗДРЖАНИ советници  е усвоена оправданоста на седницата.
На дневен ред беше ставена 1.Предлог Одлука за доделување на финансиска помош од Буџетот на Општина Берово за семејствата на настраданите во пожарот во клубот „Пулс“ во Кочани која е и единствена точка на дневен ред.

 Никој од советниците не се јави за збор, па се премина на гласање и со 13 гласа ЗА,  2-ца ОТСУТНИ, НЕМА  ИЗЗЕМЕНИ , НЕМА советници кои гласаа ПРОТИВ, НЕМА ВОЗДРЖАНИ советници е усвоен дневниот ред.

1.Предлог Одлука за доделување на финансиска помош од Буџетот на Општина Берово за семејствата на настраданите во пожарот во клубот „Пулс“ во Кочани.
Претседателот,Петар Ружински отвори расправа по дадената точка.
Претседателот на Советот зеде збор и кажа дека според Предлог Одлуката  Општина Берово доделува 300 000 денари за семејствата на настраданите во дискотеката,,Пулс" во Кочани кои средства ќе се обезбедат од Буџетот на Општината по ставка 412110 (непредвидливи расходи).Средствата ќе бидат исплатени на сметка на Фонд за солидарност на Црвен Крст на Република Северна Македонија.

Никој од советниците не се јави за збор, па се премина на гласање  и со 13 гласа ЗА,  2-ца ОТСУТНИ, НЕМА  ИЗЗЕМЕНИ , НЕМА советници кои гласаа ПРОТИВ, НЕМА ВОЗДРЖАНИ советници точката Предлог Одлука за доделување на финансиска помош од Буџетот на Општина Берово за семејствата на настраданите во пожарот во клубот „Пулс“ во Кочани е усвоена.

На крајот од седницата Претседателот  на Совет на Oпштина Берово, Петар Ружински  се заблагодари на Советниците за присуството. 

